МОНГОЛ УЛСЫН ИХ ХУРЛЫН 
2020 ОНЫ ЭЭЛЖИТ БУС ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 

8 ДУГААР САРЫН 25-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ТЭМДЭГЛЭЛИЙН
ТОВЬЁГ

	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-4

	  2.
	Хуралдааны дэлгэрэнгүй тэмдэглэл: 
	5-23

	 
	1. “Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
	5-16

	
	2. Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай, Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслүүд /Засгийн газар 2020.08.14-ний  өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/
	16-23


Монгол Улсын Их Хурлын 2020 оны ээлжит бус чуулганы 
Төрийн байгуулалтын байнгын хорооны 8 дугаар сарын 25-ны өдөр /Мягмар гараг/-ийн хуралдааны товч тэмдэглэл
 
Төрийн байгуулалтын байнгын хорооны дарга Л.Энх-Амгалан ирц, хэлэлцэх асуудлын дарааллыг танилцуулж, хуралдааныг даргалав.

 

Хуралдаанд ирвэл зохих 18 гишүүнээс 10 гишүүн ирж, 55.6 хувийн ирцтэйгээр хуралдаан 12 цаг 30 минутад Төрийн ордны “Их эзэн Чингис хаан” танхимд эхлэв.
 
Чөлөөтэй: Д.Сумъяабазар, У.Хүрэлсүх.
 
Нэг.“Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
 
Хэлэлцэж буй асуудалтай холбогдуулан Улсын Их Хурлын гишүүн,  Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн, Сангийн сайд Ч.Хүрэлбаатар, Гадаад харилцааны сайд Н.Энхтайван, Хөдөлмөр, нийгмийн хамгааллын дэд сайд С.Зулпхар, Засгийн газрын Хэрэг эрхлэх газрын Тэргүүн дэд дарга Б.Ганбат, Үндэсний хөгжлийн газрын дарга Б.Баярсайхан, мөн газрын Судалгаа, шинжилгээний газрын дарга Б.Түмэндэлгэр, Засгийн газрын Хэрэг эрхлэх газрын Бодлого, төлөвлөлтийн газрын даргын албаны үүргийг түр орлон гүйцэтгэгч Д.Балжинням, мөн газрын референт П.Сарангэрэл, ажилтан П.Зохихсүрэн, Ерөнхий сайдын ажлын албаны референт Г.Анхбаяр  нар оролцов. 

 

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Ц.Болормаа, Б.Хатантуул, референт Л.Мөнхчимэг, Э.Баттогтох нар байлцав. 
 
Тогтоолын төслийн анхны хэлэлцүүлэгтэй холбогдуулан Улсын Их Хурлын гишүүн Ж.Ганбаатарын тавьсан асуултад Улсын Их Хурлын гишүүн, Төрийн байгуулалтын байнгын хорооны дарга Л.Энх-Амгалан, Улсын Их Хурлын гишүүн С.Бямбацогт, Сангийн сайд Ч.Хүрэлбаатар нар хариулж, тайлбар хийв. 

 

Улсын Их Хурлын гишүүн С.Бямбацогт үг хэлэв.

 

”Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 
 

Л.Энх-Амгалан:1.Улсын Их Хурлын гишүүн С.Бямбацогтын гаргасан, “Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төслийн 1 дэх заалтыг доор дурдсанаар өөрчлөн найруулах:
 

“1.“Монгол Улсыг 2021-2025 онд хөгжүүлэх таван жилийн үндсэн чиглэл”-ийг 1 дүгээр, “Монгол Улсыг 2021-2025 онд хөгжүүлэх таван жилийн үндсэн чиглэлийн хэрэгжилтийн хяналт-шинжилгээ, үнэлгээний шалгуур үзүүлэлт, зорилтот түвшин”-г 2 дугаар, “Улсын хөрөнгө оруулалтын хөтөлбөр”-ийг 3 дугаар хавсралтаар тус тус баталсугай.” гэсэн саналыг дэмжье гэсэн санал хураалт явуулъя. 
 

Зөвшөөрсөн:
  7

Татгалзсан:

  6

Бүгд: 


13

58.3 хувийн саналаар дэмжигдлээ.
 

2.Улсын Их Хурлын гишүүн Ж.Сүхбаатар, Ц.Мөнх-Оргил нарын гаргасан, Зорилт 7.3-т:
 
“Архидан согтуурахтай хийх тэмцлийг эрчимжүүлж, архинд донтох эмгэгтэй хүнд үзүүлэх эмчилгээ, үйлчилгээний үндэсний чадавхыг бэхжүүлнэ. Архидан согтуурахтай тэмцэх сангийн үр өгөөжийг нэмэгдүүлэх арга хэмжээ авна.” гэж нэмэх гэсэн саналыг дэмжье гэсэн санал хураалт явуулъя. 
 
Дээрх саналтай холбогдуулан Улсын Их Хурлын гишүүн Ж.Сүхбаатар үг хэлэв. 
 

Зөвшөөрсөн:
  7

Татгалзсан:

  6

Бүгд: 


13

53.8 хувийн саналаар дэмжигдлээ.
 

3.Улсын Их Хурлын гишүүн Ж.Сүхбаатар, Ц.Мөнх-Оргил нарын гаргасан, Зорилт 9.3-т:
 

“Олон төрөлт, ухаалаг нийтийн тээвэр хэрэглээнд нэвтэрсэн байна.” гэсний дараа “Зорчигчдын ариун цэвэр, аюулгүй байдлыг хангасан, нийтийн тээврийн буудалтай байна.” гэсэн 2 дахь өгүүлбэр нэмэх гэсэн саналыг дэмжье гэсэн санал хураалт явуулъя. 
 

Зөвшөөрсөн:
  7

Татгалзсан:

  5

Бүгд: 


12

58.3 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.
 
Байнгын хорооноос гарах санал, дүгнэлтийг Улсын Их Хурлын гишүүн Ж.Ганбаатар Эдийн засгийн байнгын хорооны хуралдаанд танилцуулахаар тогтов.   
 

Уг асуудлыг 10 цаг 20 минутад хэлэлцэж дуусав.
 
Хоёр.Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай, Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслүүд /Засгийн газар 2020.08.14-ний  өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/
 

Хэлэлцэж буй асуудалтай холбогдуулан Улсын Их Хурлын гишүүн,  Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Эдийн засгийн бодлогын газрын ахлах мэргэжилтэн С.Сүхдэлгэр, Төсвийн зарлагын хэлтсийн мэргэжилтэн Т.Батсүх нар оролцов. 
 

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Ц.Болормаа, Б.Хатантуул, референт Л.Мөнхчимэг, Э.Баттогтох нар байлцав. 
 
Нэг.Хөгжлийн бодлого, төлөвлөлт түүний удирдлагын тухай хуульд нэмэлт, өөрчлөлт оруулах тухай хуулийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 
 

Л.Энх-Амгалан: Улсын Их Хурлын гишүүн С.Бямбацогт, Ж.Ганбаатар, Г.Занданшатар, Л.Энх-Амгалан нарын гаргасан, 
 
Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийг буцаах гэсэн саналыг дэмжье гэсэн санал хураалт явуулъя. 
 

Зөвшөөрсөн:
10

Татгалзсан:

  3

Бүгд: 


13

76.9 хувийн саналаар дэмжигдлээ.
 

Хоёр.Монгол Улсын Засгийн газрын тухай хуульд өөрчлөлт оруулах тухай хуулийн төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 
 
Л.Энх-Амгалан: Улсын Их Хурлын гишүүн С.Бямбацогт, Ж.Ганбаатар, Г.Занданшатар, Л.Энх-Амгалан нарын гаргасан, 
 
Монгол Улсын Засгийн газрын тухай хуульд өөрчлөлт оруулах тухай хуулийн төслийг буцаах гэсэн саналыг дэмжье гэсэн санал хураалт явуулъя. 
 

Зөвшөөрсөн:
  9

Татгалзсан:

  4

Бүгд: 


13

69.2 хувийн саналаар дэмжигдлээ.
 

Байнгын хорооноос гарах санал, дүгнэлтийг Улсын Их Хурлын гишүүн С.Амарсайхан Төсвийн байнгын хорооны хуралдаанд танилцуулахаар тогтов.   
 

 Хуралдаан 50 минут үргэлжилж, 19 гишүүнээс 17 гишүүн ирж, 89.5 хувийн ирцтэйгээр 13 цаг 20 минутад өндөрлөв. 
 

 


Тэмдэглэлтэй танилцсан: 

ТӨРИЙН БАЙГУУЛАЛТЫН 
 
БАЙНГЫН ХОРООНЫ 
ДАРГА






Л.ЭНХ-АМГАЛАН
 


Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
 
 
МОНГОЛ УЛСЫН ИХ ХУРЛЫН
2020 ОНЫ ЭЭЛЖИТ БУС ЧУУЛГАНЫ ТӨРИЙН БАЙГУУЛАЛТЫН 
БАЙНГЫН ХОРООНЫ 08 ДУГААР САРЫН 25-НЫ ӨДӨР 
/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 


Л.Энх-Амгалан: Байнгын хорооны ирц бүрдсэн тул Байнгын хорооны 2020 оны 8 дугаар сарын 25-ны өдрийн хуралдааныг эхэлснийг мэдэгдье. 
 

Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг гишүүний сонгогдсон тойрог, нэрээр нь хуралдаанд хүрэлцэн ирсэн гишүүн хүндэтгэн үзэх шалтгаанаар хуралдаанд хүрэлцэн ирээгүй гишүүн, хуралдаан тасалсан гишүүн гэсэн дарааллаар танилцуулах ёстой юм байна. 
 
Ингээд энэ мэдээллийг манай ажлын албаныхан бэлдэж өгөөрэй. 
 
Өнөөдөр Байнгын хорооны хуралдаанаар хэлэлцэх асуудлыг танилцуулъя. 
 
Нэгд нь,”Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл. Засгийн газар 2020 оны 8 сарын 14-ний өдөр өргөн мэдүүлсэн. Анхны хэлэлцүүлгийг хийж бид Эдийн засгийн байнгын хороонд хүргүүлнэ. 

 

Хоёрт нь, Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай, Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслүүдийг хэлэлцэж, санал, дүгнэлтээ Төсвийн байнгын хороонд хүргүүлэх юм байна. 

 

Өнөөдөр хэлэлцэх асуудалтай холбогдуулж саналтай гишүүд байна уу? Алга байна. 

 

Хэлэлцэх асуудалдаа оръё. 

 

Нэг.”Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
 

“Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын анхны хэлэлцүүлгийг явуулъя. 
 
Ингээд ажлын хэсэг. Л.Оюун-Эрдэнэ сайд. Улсын Их Хурлын гишүүн, Засгийн газрын Хэрэг эрхлэх газрын дарга, ажлын хэсгийн ахлагч Л.Оюун-Эрдэнэ сайд байгаа юм байна. 
 
Дэд ажлын хэсгүүд бас Байнгын хороод давхцаж байгаа учраас одоо орж ирэх юм байна. Ингээд энэ таван жилийн үндсэн чиглэлийг батлах тухай Улсын Их Хурлын тогтоолтой холбогдуулж асуух асуулттай гишүүд байна уу? Алга байна. Ж.Ганбаатар гишүүн. 
 
Ж.Ганбаатар: Тэгээд энэ одоо манай Байнгын хороонд хүргүүлэх гэж байгаа бичиг баримтаа Төрийн байгуулалтын байнгын хороо сайн хэлэлцэж хүргүүлээрэй гэдгийг бас хэлье. 
 
Эдийн засгийн байнгын хороо маш сайн хэлэлцсэн бичиг баримт хүлээж авна шүү гэдгийг хэлье. 
 
Тэгээд энэ ажлын хэсэг дээр гишүүдийн гаргаж байгаа зарчмын зөрүүтэй саналыг маш хүндэтгэлтэйгээр. Хүндэтгэлтэйгээр юу байх вэ. Ажил хэрэгчээр хүлээж авах ёстой гэж. Зүгээр ингээд өчигдөр уржигдрын процессуудыг хараад байхад энэ хүрээнд л санал хураана, тэр хүрээнд санал хураахгүй. Энэ чинь болохгүй байна. Тэр чинь ийм хуультай нийцэхгүй байна гэсэн байдлаар Их Хурлын гишүүдийн одоо тэр үндсэн чиглэл болоод мөрийн хөтөлбөр дээр гаргаж байгаа саналууд дээр тийм зүйлүүд их сонсогдоно лээ. Тийм учраас төсвийн тухай хуулиараа бид нэлээн том эрх мэдлийг гүйцэтгэх засаглалд өгсөн байгаа шүү дээ. Тийм ээ. Тийм учраас үндсэн чиглэл болоод мөрийн хөтөлбөртөө. 
 
Одоо компанийн засаглалаар бол удирдах зөвлөл нь бид сууж байгаа шүү дээ. Тийм ээ. Тэгэхээр гүйцэтгэх засаглалдаа бид энэ хүрээнд ийм мөнгөөр ийм ажлыг хийгээд буцаад тайлагнаарай л гэсэн энэ юуг л одоо бид өгч байгаа шүү дээ. Тийм ээ. Үндсэн чиглэлээрээ болоод мөрийн хөтөлбөрөөрөө. Тэгээд хажууд нь төсөв явж байгаа. 
 
Тэгэхээр одоо яг энэ ажлыг хийгээрэй гэдгийгээ бид өөрөө өгөхгүй зөвхөн ороод ирсэн бичиг баримтыг батална гэвэл энэ өөрөө удирдах зөвлөл. Зүгээр би компанитай. Би чинь бас бизнесийн төлөөлөл шүү дээ. Тийм ээ. Бизнесийн хүмүүсийн дуу хоолой болж байгаа. Сонгогдсон тойргийнхоо ч дуу хоолой болно.
 
Тийм учраас одоо нэг ийм зарчмууд нь алдагдаад байх шиг байна шүү гэдгийг. Мэдээж санал гаргаж байгаа гишүүд энэ тал дээрээ ажил хэрэгч, улс орны хөгжлийн төлөө тийм зарчимтай зарчмын зөрүүтэй саналуудыг санал болгож байгаа байх. 
 
Тэгэхээр өнөөдөр ажлын хэсгийн ахлагч байна. Байнгын хороон дарга байна. Энэ тал дээр ч гэсэн бас нэлээн ажил хэрэгч хандахыг бас хүсье. 
 
Тэгэхгүй бол одоо ингээд надаас өөр үг хэлэх байхгүй. Ингээд санал байхгүй. Ингэх юм бол бас нэлээн юу болох нь байна шүү гэдгийг хэлье. Баярлалаа. 
 
Л.Энх-Амгалан: Ингэе. Нэг тайлбар хэлчихье. Ж.Ганбаатар гишүүний асуултад. 
 
Үндсэн чиглэл, Засгийн газрын мөрийн хөтөлбөр хоёрыг. Одоо бол Засгийн газар хийх ёстой ажлаа хийчихсэн. Улсын Их Хуралд өргөн барьчихсан. Одоо Улсын Их Хурлын бүрэн эрхийн асуудал. Энэ үндсэн чиглэл, Засгийн газрын мөрийн хөтөлбөрт орох саналууд. 
 
Тэгэхээр урьд нь бол хоёр ажлын хэсэг гарсан байсан. Нэгд нь, Эдийн засгийн байнгын хороон дарга Ж.Ганбаатар даргаар ахлуулаад үндсэн чиглэл. Надаар ахлуулаад Засгийн газрын мөрийн хөтөлбөрийн ажлын хэсэг байсан. 
 
Ингээд энэ дээр Улсын Их Хурал дээр бас даргын зөвлөл дээр ярилцаад хоёр ажлын хэсэг ер нь хоорондоо уялдах ёстой юм байна. Ер нь ганцхан хоёр ажлын хэсэг уялдах ч биш. Энэ үндсэн чиглэл, Засгийн газрын мөрийн хөтөлбөр нь цаашдаа энэ “Алсын хараа-2050”, мөн энэ бодлогын бичиг баримтуудтай одоо бүгд уялдаж явах учраас энэ уялдааг хангах үүднээс энэ ажлын хэсэг нэг болоод бас хуралдсан байгаа. 
 
Тэгээд өчигдөр анхныхаа хуралдааныг хийсэн. Анхны хуралдааныг хийхэд яг энэ үндсэн чиглэл, Засгийн газрын мөрийн хөтөлбөрийг намын бүлэг дээр ярьсан, санал гаргасан гишүүдийн саналууд. Мөн Улсын Их Хурлын чуулган дээр хэлэлцэх эсэх асуудлыг шийдэж байхад санал гаргасан гишүүдийн саналыг хүндэтгэж хүлээж авч үзсэн. 
 
Өчигдрийн байгуулсан ажлын хэсэг бол үндсэндээ 30 гаруй гишүүд орсон их том ажлын хэсэг байгаа учраас ганцхан тухайн гишүүний асуудлыг яриагүй. Одоо өмнө нь ярьж байсан гишүүд болон Улсын Их Хуралд байгаа намын бүлгийн төлөөллүүд, бие даагчдын төлөөллүүдийг оруулсан энэ саналыг авч ажиллаж байгаа. 
 
Тэгээд өчигдөр анхныхаа хуралдааныг хийгээд дэд ажлын хэсэгт зарчмын зөрүүтэй саналын томьёоллууд бэлдэх ийм чиглэлүүдийг бас өгсөн байгаа. Нийт 100 гаруй зарчмын зөрүүтэй саналын томьёолол гарах юм билээ. 
 
Энэ дээр одоо ингээд өнөөдөр орой дахиж хуралдах учраас одоо энэ ажлын хэсгүүд дээр орж саналуудаа өгөх ийм асуудлууд нь нээлттэй байгаа. Тийм. 
 
С.Бямбацогт гишүүн. 
 
С.Бямбацогт: Гишүүдийнхээ өдрийн амгаланг айлтгая. 
 
Тэгэхээр өнгөрсөн парламентаар бид Монгол Улсын Үндсэн хуулийн нэмэлт, өөрчлөлтийг баталсан. Үндсэн хуулийн нэмэлт, өөрчлөлтөөр 25 дугаар зүйл дээр Улсын Их Хурлын онцгой бүрэн эрхэд 25.1.7-д төрийн санхүү, зээл, албан татвар, мөнгөний бодлого, улсын эдийн засаг, нийгмийн хөгжлийн бодлого, үндсэн чиглэлийг тодорхойлж, хөгжлийн болон үндэсний аюулгүй байдлын бодлогод нийцүүлэн боловсруулсан Засгийн газрын үйл ажиллагааны хөтөлбөр, улсын төсөв, түүний гүйцэтгэлийн тайланг батлах. 
 
Хөгжлийн бодлого, төлөвлөлт нь тогтвортой байна гэсэн заалт оруулсан. Өөрөөр хэлэх юм бол энэ Улсын Их Хурлын онцгой бүрэн эрх. Энэ онцгой бүрэн эрх дээр урьд нь үндсэн чиглэл гээд жилийн төлөвлөгөө баталдаг байсан. Улсын төсөв баталдаг байсан. Улсын Их Хурал. 
 
Тэгвэл сая төсвийн тодотгол дагаж орж ирж байгаа энэ хууль, Засгийн газрын үндсэн чиглэл, Засгийн газрын үйл ажиллагааны мөрийн хөтөлбөр, үндсэн чиглэл эд нар дээр энэ Улсын Их Хурлын онцгой бүрэн эрх маань алга болчхоод байна. Энийг яриад л байгаа. 
 
Дээрээс нь тодорхой чиг үүргүүд нь бас хөгжлийн бодлого, төлөвлөлт эрхэлсэн төрийн захиргааны төв байгууллага. Одоо бол хуулиараа Засгийн газрын Хэрэг эрхлэх газар болсон. Гэтэл энэ чиг үүрэг нь Сангийн яам руу шилжиж байна. 
 
Үүнийг Л.Оюун-Эрдэнэ сайд нарийвчилж сайн харсан уу? Ярьсан уу? Энэ дээр бид цаашид яаж анхаарах ёстой юм бэ? Энэ зайлшгүй нэг анхаарах асуудал болчхоод байгаа юм л даа. 
 
Үндсэн хуулийг нь би түрүүн хэлсэн. 25.1.7-д Монгол Улсын эдийн засаг, нийгмийн хөгжлийн бодлого, үндсэн чиглэлийг тодорхойлно. Хөгжлийн бодлогод нийцүүлсэн Засгийн газрын үйл ажиллагааны хөтөлбөр, улсын төсвийг батална гээд. 
 
Хөгжлийн бодлого, төлөвлөлт нь тогтвортой байна гээд орсон. Тэгвэл одоо энэ орж ирж байгаа хууль дээр яасан байна гэхээр Засгийн газрын бүрэн эрхээс улсын хөгжлийн жилийн төлөвлөгөөг хасъя гэж байгаа юм. 
 
Мөн хөгжлийн бодлого, төлөвлөлтийн асуудал эрхэлсэн төрийн захиргааны байгууллагын чиг үүргээс тэр жилийн төлөвлөгөө боловсруулах гэдгийг нь хасаад санхүү, төсвийн асуудал эрхэлсэн төрийн захиргааны төв байгууллагад шилжүүлье гэж байгаа юм. 
 
Мөн Улсын Их Хурлын чиг үүргээс хөгжлийн бодлого, төлөвлөлтийн хууль дээрээс Улсын Их Хурал жилийн төлөвлөгөө батлах ёстой. Урт хугацааны бодлого нь дунд хугацаатайгаа, дунд хугацаа нь богино хугацаатайгаа уялдана гээд бид баталчихсан. Дунд хугацааны бодлогын бичиг баримт буюу Засгийн газрын үйл ажиллагааны хөтөлбөр, Монгол Улсыг хөгжүүлэх таван жилийн төлөвлөгөөний үндсэн чиглэл. Энэ нь Монгол Улсыг хөгжүүлэх жилийн төлөвлөгөөтэй уялдах ёстой. Жилийн төлөвлөгөөн дээрээ суурилж төсвөө бид батлах ёстой. Тэгвэл одоо Их Хурал нь үндсэндээ Засгийн газрын үйл ажиллагааны хөтөлбөр, таван жилийн төлөвлөгөө үндсэн чиглэлийг батлах нь жилийн төлөвлөгөө бол Их Хурал батлахгүй байх нь ийм байдлаар орж ирж байна л даа. 
 
Ингээд явахаар чинь нөгөө Их Хурал чинь өөрөө бас жилийн төлөвлөгөөгөө батална. Жилийн төлөвлөгөөн дээрээ үндэслээд төсвөө батлаад явах ёстой. Энэ бүрэн эрх чинь бас алга болчихоод байна л даа. Үүнийг Засгийн газар дээрээ ярьсан уу? Одоо ингээд өргөн барьснаасаа хойш бид бас яриад л байгаа. Энэ дээр одоо бас Л.Оюун-Эрдэнэ сайд, Ч.Хүрэлбаатар сайд бас ямар байр суурьтай байгаа юм бол. Үүнийг нэг тодруулж хариулж өгөөч. 
 
Хамгийн гол нь төрийн бодлого маань л тогтвортой, бодлогын бичиг баримт нь хоорондоо уялдаатай баймаар байна. Урт, дунд, богино хугацаагаараа. Салбар, бүс нутаг, үндэсний хэмжээтэй. Тэгээд бодлогын бичиг баримтуудыг эрх барих, төрийн эрх барих, хууль тогтоох дээд байгууллага нь яаж хийх юм? Засгийн газар дээрээ яаж хийх юм? Энэ хоорондоо бас харилцан уялдаатай бас чиг үүрэг нь орхигдохгүй байх ёстой. Эдгээр маань орхигдчихоод байгаад байна л даа. 
 
Өөрөөр хэлэх юм бол бодлогод нийцүүлж бид төлөвлөгөө, бодлогод нийцүүлж бид төсвөө батлах ёстой. Тэгвэл төсөвтэй уялдуулж бодлого гарах гээд байна шүү дээ. Одоо энүүгээр явах юм бол. Үүнийг нэг хариулж өгөөч. 
 
Л.Энх-Амгалан: С.Бямбацогт гишүүн ээ. Энэ хоёрдугаар асуудал л даа. Одоо бид нэгдүгээр асуудлаа ярьж байгаа юм. 
 
Энэ чинь бол нөгөө нэг сая өргөн барьж байгаа энэ хууль чинь 2020 оны төсвийн тухай хуулийг хамт өргөн барьж байгаа хуулийн төслүүд дээр нь Засгийн газрын тухай хуульд өөрчлөлт оруулах, Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай гээд ингээд хийсэн байхгүй юу. 
 
Тэгэхээр уг нь уялдаатай нь уялдаатай. Гэхдээ асуудлаа хоёрдугаар хэсэг дээрээ яриад явбал яасан юм. Тэгэх үү. Тийм. Дахиж тодруулж ярина. 
 
Тэгвэл яг энэ үндсэн чиглэлтэй холбогдуулж асуугаад байна гээд тэгж байна л даа. Тэр хүрээнд нь хариулаадах уу? Л.Оюун-Эрдэнэ сайд. Ч.Хүрэлбаатар сайд. 
 
Ч.Хүрэлбаатар: Жилийн төлөвлөгөө гэдгээ л болчихъё гэж байгаа юм. Тэгээд хуучин яаж явж байсан. Тэрүүгээрээ явъя гэдэг ийм л юм оруулж ирсэн. 
 
Яагаад вэ гэхээр энэ Засгийн газрын үйл ажиллагааны хөтөлбөр бол үндсэн чиглэл дээрээ үндэслэж хийгддэг. Үндсэн чиглэлээ. Үндсэн чиглэлээ бид 5 жилээр гаргаад ерөнхий том гаргачхаад тэгээд үндсэн чиглэлийнхээ хүрээнд бид Засгийн газрынхаа үйл ажиллагааны хөтөлбөрөө баталсан. 
 
Тэгээд үйл ажиллагааны хөтөлбөрөө тэр хуучин яаж явж байсан тэр үндсэн чиглэлээ нэг нэг жилээр орж ирсэн. Тэрүүгээрээ явахгүй бол одоо жилийн төлөвлөгөө гээд ороод ирж байгаа. Тэгэхээр үүнийгээ л болчихьё. Хуучнаараа л явъя гэдэг ийм санал байгаа юм. Ер нь товчхондоо. 
 
Нөгөө дунд хугацааны бичиг баримтуудаа бол дандаа төлөвлөлтийн юмнууд байгаа. Төлөвлөлтийн. Тэгж л орж ирсэн. Тэгэхгүй бол хэтэрхий олон цаастай. Цаасан дотроо ноцолдсоор байгаад юмнаас ажил маань орхигдох болов уу л гэж бодсон. 
 
Л.Энх-Амгалан: Зарчмын зөрүүтэй санал гаргаж байж л саналаа хэлэх юм байна шүү дээ. Тийм. 
 
Гишүүд асуулт асууж дууслаа. С.Бямбацогт гишүүн. 
 
С.Бямбацогт: Тэгэхээр бид өнгөрсөн 30 жилийнхээ алдааг зассан. Үндсэн хуулиараа, “Алсын хараа-2050” урт хугацааны бодлогын бичиг баримтаараа. Үүнийг хэрэгжүүлэхийн тулд зохицуулалт, процессын хууль, Хөгжлийн бодлого, төлөвлөлтийн хуулиараа. 
 
Дөнгөж алдаагаа засаад одоо нэг жаахан алдахгүй явъя гээд ингээд асуудлаа яриад эхлэхээр буцаагаад л нөгөө алдаагаа давтъя гэдэг юм руу л яваад байна л даа. Үндсэн хуульдаа бид Монгол Улсын эдийн засаг, нийгмийн хөгжлийн бодлого, үндсэн чиглэлийг тодорхойлж, хөгжлийн бодлогод нийцүүлэн боловсруулсан Засгийн газрын үйл ажиллагааны хөтөлбөр, улсын төсөв, түүний гүйцэтгэлийн тайланг батлах нь Улсын Их Хурлын онцгой бүрэн эрх гээд. Урьд нь ч ийм байсан бас. Үндсэн чиглэл буюу жил бүрийн нийгэм, эдийн засгийг хөгжүүлэх үндсэн чиглэлийг Улсын Их Хурал баталдаг байсан. Сая бид таван жилийн үндсэн чиглэл. Тийм үү. Ийм бодлогын бичиг баримт. Үүндээ нийцүүлж Засгийн газрын үйл ажиллагааны хөтөлбөр 4 жилийнх. Үүндээ нийцүүлээд жил бүрийн Монгол Улсыг хөгжүүлэх төлөвлөгөө баталдаг байна гээд Хөгжлийн бодлогын хуульдаа баталсан. Үүнд нийцүүлж төсвийн хуулиа зохицуулж оруулж ирье гэдэг асуудал бид ярьсан. 
 
Тэгтэл таван жилийн үндсэн чиглэл. Юу.., жилийн төлөвлөгөө гэдэг юм байхгүй болгосон. Ерөөсөө Их Хурал одоо жилийн төлөвлөгөө батлахгүй. Урьд нь бол нийгэм, эдийн засгийг хөгжүүлэх үндсэн чиглэл гээд таван жилийн, жилийн төлөвлөгөө Эдийн засгийн байнгын хороо баталдаг байсан. Үүнийг бид өөрчлөөд жилийн төлөвлөгөөг Эдийн засгийн байнгын хороо батална гэж оруулж ирсэн. Гэтэл үүнийг байхгүй болгочихож байгаа. Өөрөөр хэлэх юм бол одоо Их Хурал бол хуучин хэлэгдэж ирсэн томьёогоор үндсэн чиглэл. Одоо хэлэгдэж байгаа томьёогоор бол жилийн төлөвлөгөө батлахгүй болох нь. Зөвхөн төсвөө л баталдаг байх нь. Ингээд Их Хурлын нэг бүрэн эрх чинь алга болчхоод байгаа байхгүй юу. 
 
Энэ бид эхнээсээ зөв явмаар байгаа юм. 30 жил бид таван жилийн төлөвлөгөө ярьж яваагүй. Одоо бид таван жилийн төлөвлөгөө буюу үндсэн чиглэл ярьж байгаа. Анх удаа ярихдаа бид энийг засаад явмаар байгаа юм. Үндсэн чиглэлдээ нэлээн хариуцлагатай хандах ёстой. 
 
Байнгын хороон дарга тэгээд л ерөөсөө дараагийн асуудал гээд л хойш нь тавиад байх юм. Дараагийн асуудал чинь тусдаа асуудал. Бид үндсэн чиглэл ярьж байна. Үндсэн чиглэл ярьж байгаа энэ цаг хугацаан дээрээ бид тэр бодлогын бичиг баримтуудын хоорондын уялдаа ярих ёстой. Урт хугацаа нь дунд хугацаатайгаа, дунд хугацаа нь богино хугацаатайгаа уялдуулах гэж ийм хууль баталсан, ийм бодлого баталсан Их Хурал. Үүнийгээ бид эхнээсээ энэ дээрээ ярихгүй бол өөр хаана ярих юм. Энд ярих ёстой үүнийг чинь. Тийм. Дараагийн асуудал нь тусдаа асуудал. Дагасан хуулиуд байгаа. Төсвийн хуулийг дагасан. 
 
Тийм болохоор энэ үндсэн чиглэл дээр бас нэг зарчмын зөрүүтэй санал. 2021-2025 онд хөгжүүлэх үндсэн чиглэлийн 1 дүгээр хавсралт, 2021-2025 онд хөгжүүлэх үндсэн чиглэлийн хэрэгжилтийн хяналт, шинжилгээ, үнэлгээний шалгуур үзүүлэлтийг 2 дугаар хавсралтаар, улсын хөрөнгө оруулалтын хөтөлбөрийг 3 дугаар хавсралтаар тус тус батлах ёстой гэж өөрчилье гэсэн санал гарч байгаа. Санал гаргаж байгаа. Өөрөөр хэлэх юм бол одоо бас эхлээд энэ Үндсэн чиглэл дээр тодорхой бас хуульд тавьсан шалгуур, шаардлагууд, хууль заасан тэр зарчмуудыг бас баримтлаад хуулиа хийе. Үндсэн чиглэлээ. Өргөн барихдаа бас энэ дээр тодорхой бас бага зэргийн алдаанууд гарсан байна лээ. Тийм болохоор үндсэн төлөвлөлтөө орхигдуулсан. Энэ дээр нэг жаахан анхаарах юмнууд байгаа гэж үзэж байгаа учраас ийм байдлаар томьёолоод үндсэн чиглэл дээр оруулъя. 
 
Ер нь үндсэн чиглэлийг бид нэлээн ач холбогдол өгөх ёстой шүү. Энэ Их Хурлын бүрэн эрхийн хугацаанд ганцхан удаа л батална. Дахиж энийг бид ярихгүй. Дахиж ярихгүй. Тийм болохоор эхнээсээ. 30 жил яригдаагүй бичиг баримт энэ. 30 жил яригдаагүй. Анх удаа яригдаж байгаа. Эхнээд бид зөв яриад, зөв боловсруулаад, зөв хэлэлцээд, зөв батлаад цаашид нь зөв хэрэгжүүлээд явах юм бол цаашдаа энэ чинь нэг зөв гольдролдоо орно. Анх удаа 30 жилийн хугацаанд анх удаа ярьж байгаа бичиг баримт. Анх удаа хэлэлцэж байгаа. Дахиж 4 жилийн хугацаанд яригдахгүй учраас бид эхнээс нь зөв явчихъя л гэж байгаа юм. 
 
Тэгж байхад Байнгын хороон дарга дараагийн асуудал, дараагийн асуудал гээд битгий ингээд байгаач одоо бас. 
 
Л.Энх-Амгалан: Санал хэлсэн л дээ. Тийм. Одоо ингэе. Сая зарчмын зөрүүтэй саналын томьёолол гаргасан байгаа. Сая уншаад танилцууллаа. Тийм ээ. Тэгэхээр энэ зарчмын зөрүүтэй саналын томьёоллоор санал хураалт л хийнэ гэсэн үг шүү дээ. Тийм. Одоо томьёолоод өгчих. Дэгээрээ л явъя. 
 
Саяын саналын томьёололтой холбогдуулж гишүүд асуулт асууж болох юм байна. Тэгвэл асуулт асуух гишүүд нэрсээ өгчих. Ж.Ганбаатар гишүүнээр тасаллаа. Ч.Хүрэлбаатар гишүүн. Ч.Хүрэлбаатар сайд. 
 
Ч.Хүрэлбаатар: Би зүгээр ганцхан л юм яах гэсэн юм. Таван жилийн үндсэн чиглэл гэж байгаа. Тэрийгээ бид оруулж ирэхдээ жил бүр үндсэн чиглэлээ оруулна. Жилийн төлөвлөгөө гэж юм байгаа юм. Жилийн төлөвлөгөө гэж юу вэ гэхээр үндсэн чиглэл байхгүй юу. Ар талд нь мөнгөн дүн тавьчихсан ийм л юм байгаа. Жилийн төлөвлөгөө гэдэг бол үндсэн чиглэл, тэгээд ар тал дээрээ санхүүжүүлэлтийн эх үүсвэр тавьсан. Ингээд нэг багана илүү үндсэн чиглэл л болчхоод байгаа юм. 
 
Тэгэхээр олон бичиг баримт оруулж яах юм бэ. Зүгээр шууд нэгийг л үндсэн чиглэлээ л явуулчихвал яасан юм бэ гэдэг ийм л юм. Энэ болохгүй юу. Тэгэхгүй бол хэтэрхий олон цаас л болох болов уу. 
 
Л.Энх-Амгалан: Тэгэхээр Ч.Хүрэлбаатар сайд аа. Энэ л дээ. Цаас гэж харж болохгүй байгаа юм. 
 
Үндсэн чиглэл чинь одоо хуучин Улсын Их Хурал жил бүхэн баталдаг байсан бол одоо таван жилд нэг удаа батлах гэж байгаа байхгүй юу. Үгүй үгүй. Таван жилд нэг удаа батлах гэж байгаа юм. Одоо жил бүхэн үндсэн чиглэл байхгүй болчхож байгаа байхгүй юу. 
 
Тэгэхээр ерөөсөө одоо сая Засгийн газрын өргөн барьсан энэ чинь бол нэгдүгээрт Хөгжлийн бодлого, төлөвлөлтийн хуулийг зөрчиж байгаа. Хоёрдугаарт, энэ Хөгжлийн бодлого, төлөвлөлт, түүний удирдлагын тухай хуулийг хэрэгжүүлэх, бэлтгэл хангах зарчим арга хэмжээний тухай гээд Улсын Их Хурлын тогтоол байгаа байхгүй юу. 
 
Тэгэхээр энэ тогтоолыг бас зөрчсөн ийм л асуудлууд оруулж. Одоо тэгэхээр бид хэрэв ингээд энэ жилийн хөрөнгө оруулалтын төлөвлөгөөг Улсын Их Хурал батлахгүй болох юм бол, ерөөсөө хөгжлийн төлөвлөгөө батлахгүй болох юм бол таван жилийнхээ үндсэн чиглэлийг нэг удаа баталж өгөөд зөвхөн Засгийн газраас төсөв өргөн барихыг л хүлээгээд сууж байгаа байхгүй юу. Төсөв. 
 
Тэгэхэд одоо бид энэ чинь Үндсэн хуулиараа улсын төсвийг хэлэлцэн батлахдаа төсвийн орлого, зарлагын бүтцийг өөрчилж болно. Гэхдээ Засгийн газрын өргөн мэдүүлсэн төсвийн зарлагын болон алдагдлын хэмжээг нэмэгдүүлж үл болно гээд ингээд бүр маш том эрх мэдэл Засгийн газарт өгчихсөн байхгүй юу. Одоо тэгэхээр Их Хурал өөрийнхөө энэ бүрэн эрхийг нөгөө төсвийн хөрөнгө оруулалт, хөгжлийн бодлого, төлөвлөлттэйгөө уялдуулсан хөрөнгө оруулалтын бодлогыг авч явах юм уу, үгүй юм уу гэдэг бүрэн эрхээсээ татгалзах гээд байгаа асуудал шүү дээ. 
 
Ийм л нөхцөл байдал үүсээд байгаа. Энэтэй уялдуулж л одоо саяын С.Бямбацогт гишүүний гаргасан зарчмын зөрүүтэй саналын томьёолол энэ байхгүй юу. Цаашдаа Ч.Хүрэлбаатар сайд аа, Үндсэн чиглэл байхгүй болчихсон байхгүй юу. Байхгүй. Засгийн газар дээр та нар энэ дээр оруулж ирэхдээ Засгийн газар өөрөө нэг жилийн төлөвлөгөө баталж, түүний хэрэгжилтийг хангана гээд өөрсдөө саналаа оруулж ирээд өөрсдөө хэрэгжүүлэх ийм ажлын төлөвлөгөө гэлүү. Тийм ээ. Тийм маягтай томьёолол орж ирсэн байхгүй юу. Тэгэхээр энэ бол хууль зөрчиж байгаа. 
 
Энэ дээр чинь бас нөгөө ийм дүгнэлтүүд гарсан байгаа шүү дээ. Ийм ийм хөгжлийн бодлого, төлөвлөлтийн хуулиуд бас зөрчигдсөн байна. Энийг засаач ээ, залруулаач ээ гэж. Тийм үү. Тийм. 
 
Ж.Ганбаатар гишүүн. 
 
Ж.Ганбаатар: Ер нь Байнгын хороон даргатай санал нэг байна. С.Бямбацогт гишүүний саналыг дэмжиж байна. Би ч гэсэн нэг жил хэлэлцдэг ямар ч бичиг баримт байхгүй. Хоёр жил хэлэлцдэг бичиг баримт байхгүй. 3 жил байхгүй. 4 жил мөрийн хөтөлбөр, 5 жил үндсэн чиглэл. 
 
Тэгээд төсөв ороод ирэхээр төсөв дээр санал гаргах эрх байхгүй шүү дээ. Одоо тэгээд юу ярих вэ гэвэл хууль гаргаад л энийг тэгээд өөрчилье л дөө. Засгийн газрынхнаас асуугаад байхгүйгээр. Та эрх мэдэл байна гээд байна шүү дээ. Тэгвэл одоо Их Хурлын гишүүд хуулиа гаргаад. Саналаа гаргаад. 
 
Хүчингүй болгоно гэж байгааг нь таслан зогсооё л доо. Тийм. Тэрийг л хэлж байна шүү дээ. Одоо буцаагаад ингээд. Манайхан ингээд байгаа байхгүй юу. Буцаагаад Засгаас юм гуйгаад байгаа байхгүй юу. Энэ саналыг оруулаад өгөөч ээ гээд сайд нар дээр очоод гуйгаад байх юм. Таны эрх мэдэлд ирчихсэн байгаа юм бол одоо тэгээд эрх мэдлээрээ өөрсдөө юмаа хийхгүй байна шүү дээ. Тийм. 
 
Тэрнээс гадна Байнгын хороон дарга яг миний хэлэх гэж байсан саналыг хэлсэн. Тэгэхдээ Байнгын хороон дарга чинь бас ингээд адилхан саналаа хуваарийн дагуу хэлэх ёстой байх. Тийм ээ. Би Эдийн засгийн байнгын хороон дээр бол тэгдэг юм. Би өөрийнхөө хүрээнд авна. Баярлалаа. 
 
Л.Энх-Амгалан: Саяын зарчмын зөрүүтэй гарсан саналын томьёолол бол хоёр дахь асуудал дээр хураагдсан нь зөв өө гэж. 
 
Одоо бол тогтоолд оруулах санал. Тийм ээ. 
 
Улсын Их Хурлын тогтоол оруулах санал юм байна. Томьёолол нь. 
 
1.Монгол Улсыг 2021-2025 онд хөгжүүлэх таван жилийн үндсэн чиглэлийн 1 дүгээр зүйл Монгол Улсын 2021-2025 онд хөгжүүлэх таван жилийн үндсэн чиглэлийн хэрэгжилтийн хяналт, шинжилгээ, үнэлгээний шалгуур үзүүлэлт, зорилтот түвшинг 2 дугаар улсын хөрөнгө оруулалтын хөтөлбөрийг 3 дугаар хавсралтаар тус баталсугай гэж өөрчлөх гэж байна. 
 
Энийг дэмжих ёстой юм байгаа юм шүү дээ. Гишүүд ээ. Тийм ээ. Санал хураалт гишүүд ээ. 
 
12 гишүүн оролцож, 7 гишүүн зөвшөөрч, 58.3 хувийн саналаар энэ зарчмын зөрүүтэй саналын томьёолол дэмжигдэж байна. 
 
Оруулж ирж байгаа тогтоолыг улам тодотгож байгаа л хэлбэр гэж ойлгоод байна шүү дээ. Тийм ээ. 
 
Ж.Сүхбаатар гишүүн зарчмын зөрүүтэй саналын томьёолол гаргаж байгаа юм байна. Ж.Сүхбаатар гишүүн. 
 
Ж.Сүхбаатар: Наана чинь 7-гийн хэд гэж байна? Тэр амар тайван аюулгүй нийгэм гэдэг дээр хүн нийгмийн амар тайван байдал гэдэг зорилт 7.3 дээр энэ архидан согтуурахтай тэмцэх тэмцлийг хүчтэй болгож архинаас хамааралтай иргэдийг эмчлэх үндэсний чадавхыг нэмэгдүүлнэ гэж ингэж зааж өгмөөр байгаа юм. 
 
Тэгээд манайх ерөөсөө энэ мансууруулах бодистой холбоотой асуудлыг тавьчихаад, мал хулгайлах жишээлбэл гэмт хэрэг эд нарыг тавьчхаад байгаа байхгүй юу. 
 
Яг өнөөдрийн байдлаар Монгол Улсын чинь хувьд архидалтын асуудал, архинаас хамааралтай асуудал, архийг хэтрүүлэн хэрэглэдэг асуудал чинь үндэсний хэмжээнд болсон. Архитай холбоотой үндэсний хөтөлбөр хэрэгжиж байгаа. Бүх түвшинд ингээд ийм юм явж байгаа юм. 
 
Энэ мөрийн хөтөлбөр, юу хоёр дээр ороод ирэхээр ингээд үндсэн чиглэл хоёр дээр болохоор ингээд ерөөсөө байхгүй болчхоод байгаа юм. Ер нь тэр нь ч бас аргагүй. Сүүлийн нэлээн олон жил энэ асуудлаар төрийн дээд түвшинд бараг дуугарахаа больчихсон байхгүй юу. Тэгээд хэдэн улсууд нэг сан гээд байдаг. Сангийн хөрөнгө нь юунд ч зарцуулагддаг юм. Бүү мэд. Тэгээд энэ асуудлыг ярьдаггүй. 
 
Тэгээд яг одоо энэ байдал нь болохоор сайжирсан уу гэхээр аман яриагаар зарим хүн архинаас гарч байгаа хүмүүс их байгаа гээд ингээд байдаг. Яг архины дотоод үйлдвэрлэл, хэрэглээг үзэхээр зэрэг сүүлийн 10 гаруй жилд эрс нэмэгдсэн байгаа юм. 
 
Тэгэхээр энэ заалтыг. Энэ 7.3 дээр гэж байна уу? Тийм ээ. 7.3 дээр энэ архидан согтуурахтай хийх тэмцлийг хүчтэй болгож, энэ архины хамааралтай иргэдийг эмчлэх үндэсний чадавхийг нэмэгдүүлсэн байна гэж ингэж зааж өгье гэсэн нэг санал байгаа юм. 
 
Дараагийн саналыг бас хэлэх үү, яах вэ? Дараагийн санал нь болохоор энэ зорилт 9.3 байгаа. Би хэлэлцэх эсэх дээр бас хэлж байсан. Энэ 9.3-ын олон төрөлт ухаалаг нийтийн тээвэр хэрэглээнд нэвтэрсэн байна гэж байгаа юм. Тэгээд энд нэг өрөөсгөл байгаа юм. Нийтийн тээвэр бол цогц менежмент байдаг. Тэгээд хэдэн автобус нэвтрүүлэх тухай асуудал бол биш. Ялангуяа одоо энэ олон зуун мянган иргэд бол өглөө гараад орой гэртээ харьж ажилдаа явж, эмнэлэг, сургууль гээд явж байна. 
 
Тэгээд энэ зорчигчдын ая тухыг хангасан буюу ариун цэвэр, аюулгүй байдлыг нь хангасан энэ автобусны буудал, нийтийн тээврийн буудалтай болох тухай асуудал их чухал тавигдаж байгаа. Тэгэхээр энэ олон төрөлт ухаалаг нийтийн тээвэр хэрэглээнд нэвтэрсэн гэсний араас таслал тавиад зорчигчдын ариун цэвэр, аюулгүй байдлыг хангасан буудалтай байна гэж ингэж томьёолмоор байгаа юм. 
 
Энийг улс орны энэ үндсэн чиглэл, мөрийн хөтөлбөрт оруулахгүй бол өнөөдөр хотжиж байгаа энэ цаг үед хамгийн чухал юм бол энэ автобусны буудал байдаг юм байна шүү дээ. Автобусны буудал дээр чинь хүмүүс хүлээж байна. Даарч байна. Өвдөж байна. Агаарын бохирдолд нэрвэгдэж байна. Утаа униар чинь яг тэр хэсэг дээр маш их хүчтэй байдаг. Автобус яг бууж байгаа буудлын. 
 
Тэгэхээр ийм зүйлийг энд ингэж нэмж оруулах шаардлагатай байгаа юм. Энэ дээр манай энэ таван жилийн хугацааны үндсэн чиглэл. Цаашлаад мөрийн хөтөлбөр дээр тусгагдах ёстой. Дандаа нэг тийм агаарын юм яриад нэг мундаг мундаг юм хийнэ гээд ингээд ярихаас илүүтэй яг өнөөдөр сонгогч маань Засгийн газрынхаа одоо энэ мөрийн хөтөлбөр, дээр нь энэ батлагдах гэж байгаа үндсэн чиглэлийг хараад энэ төрийн дээр байгаа улсууд манийгаа ойлгож байна уу, ойлгохгүй байна уу гэж. 
 
Би бол энд хөнгөлөлттэй үнийн юмыг нь бичсэнгүй л дээ. Одоо энэ Эрүүл мэндийн сайдтай өөрт нь хэлсэн байж байгаа. Энэ хөнгөлөлттэй эмийн асуудал, хүртээмж, үнийн хөөрөгдлийн асуудлыг, эмийн үнийн хөөрөгдлийн асуудлыг өөрт нь нэлээн сайн хэлсэн. 
 
Тэгээд гол нь энэ хоёр саналыг та бүхэн бас дэмжээд өгөөч. Архидалтын эсрэг, зорчигчдын ая тухыг хангасан буудалтай холбоотой ийм хоёр заалт байгаа юм. Тэгээд энэнээс болоод ямар нэгэн хүндрэл үүсээд балраад байх юм бол байхгүй. Бүх түвшин тодорхой хэмжээнд ажил хийгддэг. Гэхдээ төрийн.../минут дуусав/
 
Л.Энх-Амгалан: Ж.Сүхбаатар гишүүн хоёр зарчмын зөрүүтэй санал гаргаж байгаа юм байна. 
 
Монгол Улсыг 2021-2025 онд хөгжүүлэх таван жилийн үндсэн чиглэлийн зорилт 7.3-т. Тэгэхдээ энийг найруулгыг нь жаахан засмаар юм байна. Одоо цөмөөрөө агуулгаараа өргөөд дэмжье. 
 
Архидан согтуурахтай тэмцэх тэмцлийг хүчтэй болгож, архины хамааралтай иргэдийг эмчлэх үндэсний чадавхийг нэмэгдүүлнэ гэж нэмэх гэсэн томьёоллоор. Санал хураалт гишүүд ээ. 
 
13 гишүүн оролцож, 7 гишүүн зөвшөөрч, 53.8 хувийн саналаар энэ санал дэмжигдэж байна. 
 
Хоёр дахь санал. Таван жилийн үндсэн чиглэлийн зорилт 9.3-ын “хэрэглээнд нэвтэрсэн” гэсний дараа “зорчигчдын ариун цэвэр, аюулгүй байдлыг хангасан буудалтай” гэдэг. Энийг яаж томьёолох ёстой юм. Тийм ээ. Нийтийн тээврийн шаардлага хангасан буудал гэдэг юм уу. Найруулгыг нь нэг жаахан ажиллах ёстой юм байна. Тийм ээ. Буудалтай байна гэж нэмэх гэсэн томьёоллоор санал хураалт хийе. 
 
12 гишүүн оролцож, 7 гишүүн зөвшөөрч, 58.3 хувийн саналаар энэ санал дэмжигдэж байна. 
 
Ингээд зарчмын зөрүүтэй саналын томьёоллоор санал хураалт хийж дууслаа. 
 
”Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын анхны хэлэлцүүлгийг хийсэн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ж.Ганбаатар танилцуулах юм байна. Өөрөө орж баталсан бичиг, дүгнэлтээ өөрийнхөө Байнгын хороонд. 

 

Эдийн засгийн байнгын хорооны дарга Ж.Ганбаатар гишүүн танилцуулна. 

 

”Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төслийн анхны хэлэлцүүлгийг хийж дууслаа. 

 

Дараагийн асуудал. 

 
Хоёр.Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай, Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслүүд /Засгийн газар 2020.08.14-ний  өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/
 
Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай, Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. 

 

Одоо энэ чинь зүйл бүрээр нь хэлэлцэх юм байна. Ажлын хэсэг хүрэлцэж ирсэн байна. Энэ дээр Л.Оюун-Эрдэнэ сайд Засгийн газрын Хэрэг эрхлэх газрын дарга, Ч.Хүрэлбаатар Сангийн сайд, С.Мөнгөнчимэг Сангийн дэд сайд, С.Наранцогт Сангийн яамны Төрийн нарийн бичгийн дарга, С.Сүхдэлгэр Сангийн яамны Эдийн засгийн бодлогын газрын ахлах мэргэжилтэн, Т.Батсүх Сангийн яамны Төсвийн зарлагын хэлтсийн мэргэжилтэн гэсэн ийм ажлын хэсэг хүрэлцэж ирсэн байгаа юм байна. 
 

Одоо хуулийн зүйл бүрээр нь хэлэлцэнэ. 

 

Монгол Улсын Засгийн газрын тухай хуульд өөрчлөлт оруулах тухай хуулийн төслийн нэгдүгээр зүйл дээр саналтай гишүүд байна уу? Санал байгаа биз дээ. Засгийн газрын хуульд. 

 

Нэгдүгээрт нь, Монгол Улсын Засгийн газрын тухай хуульд өөрчлөлт оруулах тухай хуулийн төслийн. Энэ чинь зүйл бүрээр нь хураадаг ийм дэгтэй болчхоод байгаа шүү дээ. 
 

Тэгэхээр 1 дүгээр зүйл дээр байна гэж хэлээд. Тэгээд байгаа бол тэр саналаа одоо тайлбарлаад санал хураалт хийгээд явна л гэсэн үг. 

 

Энэ бол зөвхөн манай Байнгын хороотой, эрхлэх асуудалтай холбоотой юмнууд байхгүй юу. Дагасан хуулиуд байхгүй юу. Тийм ээ. 

 

С.Бямбацогт гишүүн. 

 

С.Бямбацогт: Түрүүн би бас ярьсан. Үндсэн хуульд заасан Улсын Их Хурлын онцгой бүрэн эрх, төрийн бодлого тодорхой болгох, үндсэн чиглэл, Засгийн газрын үйл ажиллагааны хөтөлбөр, төлөвлөгөө, төсөв батлах. Эдгээрээс нөгөө төлөвлөгөө батлахыг нь аваад хаячхаж байгаа юм. Засгийн газар өөрсдөө төлөвлөгөө баталдаг байхаар. 
 

Сая бас Ч.Хүрэлбаатар сайд хэлэхдээ олон бичиг баримт гэж хэлээд байгаа юм. Олон бичиг баримт биш юм. Урьд нь бол үндсэн чиглэл гээд жилийн төлөвлөгөө ганцхан удаа баталдаг байсан. Улсын Их Хурал нэг удаа. Одоо бол үндсэн чиглэл нь таван жилийн төлөвлөгөө болсон. Нөгөө хуучин үндсэн чиглэл гэж нэрлэдэг байсан нэр томьёо нь жилийн төлөвлөгөө болсон. Энийг нэг л удаа батлах байсан юм. 
 

Гэтэл энийг байхгүй болгоод Засгийн газар жилийн төлөвлөгөөгөө өөрөө баталдаг байхаар. Үндсэн чиглэлийг нь Улсын Их Хурал баталдаг. Таван жилийнхийг нь. Ийм болоод өөрчлөгдчихөөд байгаа юм. Энийг засъя. Хуучин үндсэн чиглэл буюу жилийн төлөвлөгөөг яг жилийн төлөвлөгөө нэрээр нь Улсын Их Хурал баталдаг. Нэг л удаа баталдаг байя гэдгээр л орж ирсэн юм. Бусдаар олон бичиг баримт болохгүй. Хоёр гурван төлөвлөгөө. 
 

Үндсэн чиглэл таван жилээр нэг л удаа. Энийг одоо манай Г.Батхүрэл дарга маань бас зөв ойлгохгүй жаахан буруу тайлбарлаад байгаа юм даа ер нь бас. Би бол тэгж анзаарч байна. Тийм болохоор энийг засчихъя гэж байгаа юм. Энийг засчихъя. Энийг засахын тулд бид Засгийн газрын тухай хууль болон Хөгжлийн бодлого, төлөвлөлт, түүний удирдлагын тухай хуульдаа тодорхой өөрчлөлт оруулах ёстой болж байгаа юм. 
 

Тэгэхээр эхлээд ямар ч байсан энийг буцаачихъя. Засгийн газрын тухай хуулийг буцаачихъя. Үүний дараа Хөгжлийн бодлого, төлөвлөлтийн тухай хуулийн нэмэлт, өөрчлөлтийг буцаачихъя. Тэгээд дараад нь шаардлагатай бол дахиж бас нэмэлтийг эргэж ярья. Төсвийн хэлэлцэх үед. 
 

Энэ дээр яах вэ Засгийн газрын оруулж ирснээр нэг асуудал байгаад байгаа юм. Хөгжлийн бодлого, төлөвлөлтийн тухай хуулийн 9.4.3 макро эдийн засгийн бодлого болон хөгжлийн бодлого, төлөвлөлтийн асуудлыг салбар хооронд шууд удирдан зохион байгуулах улсын төсвийн төсөл, Монгол Улсын урт хугацааны хөгжлийн бодлого, улсыг хөгжүүлэх таван жилийн үндсэн чиглэл, улсын хөгжлийн төлөвлөгөөнд нийцэж байгаа эсэх асуудлыг зөвшөөрөл өгөх гэдгийг одоо Засгийн газрын Хэрэг эрхлэх газар хариуцаж байгаа. Үүнийг Сангийн яаманд шилжүүлье гэсэн санал орж ирсэн. 

 

Энийг Засгийн газар дотроо ярьж байгаад энийг шийдчихэж болох байх. Хоорондоо ойлголцох асуудал байх. Энийг буцаасны дараа хэдүүлээ эргээд дараад нь Хэрэг эрхлэх дээрээ байх юм уу, Сангийн яаман дээрээ байх юм уу дараад нь ярья. Харин Улсын Их Хурал нь жилийнхээ төлөвлөгөө баталдаг хэвээрээ байх нь зөв. 
 

Засгийн газар жилийн төлөвлөгөө батлаад явчихдаг. Төсвийг Улсын Их Хурал баталдаг болохоор чинь үндсэндээ төсөв дээр бидэнд Үндсэн хуулиар бүх эрх мэдлээ хасчихсан. Тэгээд төрийн бодлого тодорхойлох үндсэн чиг үүрэг нь алдагдах гээд байгаа юм. Ийм учраас Засгийн газрын тухай хуулийг буцаах гэдэг саналаар санал гаргаж байгаа юм. 

 

Тэгээд дараад нь тэр Засгийн газар хоёр яамны хоорондын чиг үүргийг бид дараад нь дахиад ярьчихаж болно. 
 

Л.Энх-Амгалан: Монгол Улсын Засгийн газрын тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Хуулийн төслийг буцаах. Санал гаргасан Улсын Их Хурлын гишүүн С.Бямбацогт, Л.Энх-Амгалан, Д.Тогтохсүрэн, Ж.Ганбаатар, Г.Занданшатар гэсэн хүмүүс гаргасан байна. Санал хураалт. 
 

13 гишүүн оролцож, 10 гишүүн зөвшөөрч, 76.9 хувийн саналаар энэ санал дэмжигдэж байна. 

 

Энэ санал дэмжигдсэн учраас төслийн 1, 2, 3, 4 дүгээр зүйлээр санал хураалт хийх шаардлагагүй. Тэгэхээр уншаад л явчихна шүү дээ. Тийм ээ. 

 

Засгийн газрын тухай хуульд нэмэлт, өөрчлөлт оруулах тухай хуулийн төслийн 2 дугаар зүйл дээр саналтай гишүүд байна уу? Алга байна. 

 

Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл дээр саналтай гишүүд байна уу? С.Бямбацогт гишүүн. 

 

С.Бямбацогт: Засгийн газрын тухай хууль сая буцаагдсан. Үүнтэй холбоотойгоор яг энэ хоёр хоорондоо холбоотой. Нэг зоосны хоёр тал гэдэг юм уу. Тийм ээ. Яг нэг тал нь юм. Тийм болохоор Хөгжлийн бодлого, төлөвлөлтийн тухай хууль болон нэмэлт, өөрчлөлт оруулах тухай хуулийн төслийн талаарх зарчмын зөрүүтэй санал нь одоо хуулийн төслийг буцаая. 
 

Засгийн газар доторх чиг үүргийн асуудлыг эргүүлээд хэдүүлээ бас ярьчхаж болно. Яг Их Хурал, Засгийн газрын бүрэн эрхтэй холбоотой асуудлыг буцаачхаад дараад нь Засгийн газрын доторх чиг үүргийг гүйлгэх асуудлаа эргээд хуулиараа ярьчихъя гэж бодож байна. Буцаая гэсэн санал гаргаж байгаа. 
 

Л.Энх-Амгалан: Нямаагийн Энхболд гишүүн. 

 

Н.Энхболд: Би зүгээр энэ Л.Оюун-Эрдэнэ сайд, Ч.Хүрэлбаатар сайд хоёроос асуух гээд байгаа юм л даа. Засгийн газраас оруулаад ирсэн энэ хуулиуд чинь, оруулж ирж байгаа юмнууд чинь ингээд өөрчлөгдөөд яваад байна шүү дээ. 

 

Тэгээд энийг би болохоор Үндсэн хуулийн нэмэлт, өөрчлөлтийн агуулгатай холбогдоод ийм нэмэлт, өөрчлөлтүүд орж ирсэн гэж үзээд байгаа юм. Бүлэг дээр бас ярьсан. Тэгээд орж ирсэн юмнуудаа ингээд дэмжээд явъя. Энэ нь бид нарын өөрсдөө оруулсан Үндсэн хуулийн нэмэлт, өөрчлөлттэй утга агуулгын хувьд таарч байгаа юм байна. Ийм учраас Засгийн газрын Ерөнхий сайдын үүрэг, хариуцлагыг нэмэгдүүлсэн заалтуудтай уялдаж, холбогдож энэ хөтөлбөр, энэ чиглэл, дагалдаж орж ирсэн хуулиуд орж ирж байгаа гэж байгаа. Ойлгосон. Бүлэг дээр ч тэгж ойлгоод ингээд явъя гээд шийдчихсэн байна. 
 

Тэгээд одоо яагаад ингээд энэ юмнуудыг чинь заримыг нь буцаагаад, Заримыг нь өөрчлөөд байгаа юм. Энэ чинь Засгийн газраас оруулж ирсэн байр суурьтай чинь таарч байгаа юм уу, таарахгүй байгаа юм уу? Үндсэн хуулийнхаа нэмэлт, өөрчлөлтийг дагах гээд явж байгаа юмнуудтайгаа нийлж байгаа юм уу, нийлэхгүй байгаа юм уу? Энийг Засгийн газар өөрөө хүлээн зөвшөөрч байгаа юм уу, үгүй юм уу гэдгийг бас тодруулж байгаад саналаа өгмөөр байна. 
 

Мэдэлгүй ингээд оруулж ирээд буцаад байгаа юм уу? Эсвэл гишүүд ингээд олонхоороо бүлэг дээрээ ярьсан зарчмын байр сууринаасаа ухраад өөрчлөөд байгаа юм уу? Манай дарга нар бүгдээрээ энд гүйгээд л яваад байх юм. Тэгэхээр би учраа олохоо байчихлаа л даа.
 

Ер нь ярьж байна. Одоо энэ Их Хурлын төрийн эрх барих дээд эрхээс хойшлоод байна, ухраад байна гэж. Тэгээд энийг чинь бид ярьж байгаад л хэдэн жил, олон жил ярьж байгаад л Үндсэн хуульд ерөөсөө хамгийн гол нь үүрэг хариуцлагыг тодорхой болгох үүднээс Ерөнхий сайдын Засгийн газрын тодорхой эрх мэдлүүдийг нэмэгдүүлье.
 

Улсын Их Хурал Улсын Их Хурлын гишүүдийн зарим эрх үүргийг хязгаарлая гэсэн ийм л агуулгаар орж ирсэн шүү дээ. Одоо тэгээд манай гишүүдийн ярьж байгаагаар болохоор ерөөсөө л Их Хурал бүх юмаа мэдэж байх ёстой гэдэг агуулгаар бас яриад байх юм. 

 

Тэгээд би Үндсэн хуульд нэгэнт орсон юм. Орохдоо Үндсэн хуульд угаасаа. Би түрүүн ч бас нэг хурал дээр ярьж байсан. Улсын Их Хурал Улсын Их Хурлын гишүүний эрх гэдэг бол бүр цаанаасаа заяагдчихсан хэзээ байж байдаг тийм зүйл биш ээ. 
 

Үндсэн хуульд яаж заасан байна. Тэрний дагуу Улсын Их Хурал яриад хуульд нь өөрчлөлт оруулчихвал тодорхой хүмүүсийн. Жишээ нь, Ерөнхийлөгчийн, Их Хурлын гишүүдийн. Тэр ч байтугай Улсын Их Хурлын өөрийнх нь эрхүүдийг бас тодорхой хэмжээгээр хязгаарласан байж байгаа шүү дээ. 
 

Тэр агуулгадаа л багтаж орж ирсэн хөтөлбөр, чиглэл, дагалдаж орж ирсэн хуулиуд гэж бодоод байгаа. Тэгээд энэ сайд нар маань дуугүй суугаад байх юм. Болж байгаа юм болов уу, болохгүй байгаа юм болов уу? Бүлэг дээр тэгвэл манай бүлгийн гишүүдийн дийлэнх нь буруу ойлгоод л тэр үед дэмжээд явчихсан юм болов уу? Тэр дотор би бас орчихсон юм болов уу? 

 

Ийм юмнуудаа эхнээсээ жаахан цэгцтэй байлгамаар байна. Тэгэхгүй бол одоо тэгвэл бид нар тэр төрийн эрх, байгууллагуудын салаа мөчрийн хоорондын эрх, үүрэг, хариуцлагын зааг ялгааг нь тодорхой болгоё. Хөгжлийн, аюулгүй байдлын бусад шаардлагуудтай нийцүүлээд нааш цааш нь заримыг нь болгоё. Ерөнхийлөгчийн эрхийг заримыг нь хязгаарлая. Их Хурлын үүрэг хариуцлагыг арай өөр болгоё. Улсын Их Хурлын гишүүдийн эрх, үүрэг, хариуцлагыг арай болгоё. Хариуцлагыг нь чангатгая гэж ярьж байгаад хийсэн Үндсэн хуулийн нэмэлт, өөрчлөлт маань утгагүй болоод эхэлж байгаа юм биш биз ээ. Тэр дээр л эргэлзээд би энэ сайд нараас ялангуяа асуух гэж байгаа юм. Болж байгаа юм уу? Ингэж. 

 

Бүлгийн дарга байвал бас асуумаар байна. 

 

Л.Энх-Амгалан: Ийм л дээ. Одоо энэ чинь зарчмын зөрүүтэй санал гаргасан гишүүд байгаа шүү дээ. С.Бямбацогт гишүүн. 
 

С.Бямбацогт: Ийм учиртай юм. Н.Энхболд гишүүн ээ. Та бас сайн мэдэж байгаа. Үндсэн хуулийг та бас батлалцсан. Нэмэлт, өөрчлөлтийг. Тэгээд Үндсэн хуулийн нэмэлт, өөрчлөлтөөрөө бид маш том одоо юу гэдэг юм сүүлийн 30 жилийн алдааг зассан гэж ярьдаг юм бол төлөвлөлт ерөөсөө. 

 

Монгол Улс ерөөсөө төлөвлөлт, төрийн бодлого, төрийн бодлого нь тодорхой байх, төрийн бодлого нь тогтвортой хэрэгжих гэж юм хаячхаж. Ерөөсөө л ардчилсан нийгэм, ерөөсөө зах зээл бүхнийг зохицуулна гээд бүх юмыг төлөвлөхөө больчхож. Үүнээсээ болоод л төрийн бодлого нь тогтворгүй, төрийн бодлого нь тодорхой биш явж ирлээ. Үүнийг засъя гээд Үндсэн хуулийн 25.1.7-д Улсын Их Хурлын онцгой бүрэн эрх дээр Монгол Улсын эдийн засаг, нийгмийн хөгжлийн бодлого, үндсэн чиглэлийг Улсын Их Хурал тодорхойлно. Хөгжлийн бодлогод нийцүүлэн боловсруулсан Засгийн газрын үйл ажиллагааны хөтөлбөр, улсын төсөв, түүний гүйцэтгэлийн тайланг Улсын Их Хурал батална гээд оруулчихсан юм. 
 

Яг үүнд нийцүүлж хөгжлийн бодлого, төлөвлөлт нь тогтвортой байна гээд заагаад өгчихсөн юм. Яг үүнд нийцүүлж бид Хөгжлийн бодлого, төлөвлөлтийн тухай хуулийг баталсан. Хөгжлийн бодлого, төлөвлөлтийн тухай хууль дээр урт хугацааны хөгжлийн бодлого нь 30 жилийн бодлого буюу “Алсын хараа-2050” энэ хөгжлийн бодлогын бичиг баримт байна. 

 

Үүндээ нийцсэн дунд хугацааны хөтөлбөрүүд байна. Энэ зорилтот хөтөлбөрүүд байна. Үүндээ нийцсэн дунд хугацааны хөтөлбөр буюу 5 жилийн үндсэн чиглэл байна. Богино хугацааны Засгийн газрын үйл ажиллагааны хөтөлбөр байна. Богино хугацааны хөтөлбөртөө нийцүүлээд бид жил бүр улсын Монгол Улсыг хөгжүүлэх төлөвлөгөө баталдаг байя. Төлөвлөгөөгөө хэрэгжүүлэхийн тулд төсвөө баталдаг байя гээд Хөгжлийн бодлого, төлөвлөлтийн тухай хууль дээр бүгдийг нь хооронд нь уяад өгчихсөн юм. 

 

Эндээс бид жилийн төлөвлөгөө гэдэг зүйлийг Улсын Их Хурал батлах ёстой байтал одоо жилийн төлөвлөгөө гэдэг зүйлийг ерөөсөө Улсын Их Хурал батлахгүй, Засгийн газар батлах болоод өөрчлөөд хуулийн төсөл ороод ирсэнд л учир байгаад байгаа юм. 

 

Үндсэн чиглэл нь таван жилээрээ батлагдана. Жилийн төлөвлөгөө нь жилээрээ батлагдана. Үүндээ нийцүүлж Засгийн газар маань бодлогоо явуулах ёстой. Тэгтэл төлөвлөгөө гэдгийг нь Их Хурал батлахгүй, төсвийг нь Их Хурал баталдаг байхаар ийм юм орж ирж байгаа юм. Гэтэл төсвийн хуулиараа бид төрийн санхүү, улсын төсвийг хэлэлцэн батлахдаа төсвийн орлого зарлагын бүтцийг өөрчилж болно. Ингэхдээ Засгийн газрын өргөн мэдүүлсэн төсвийн зарлагын болон алдагдлын хэмжээг нэмэгдүүлж үл болно гээд заачихсан. 

 

Төсвийн эрх мэдлүүдийг маш их хязгаарласан, хумьсан. Төсөв дээр бид орлого, зарлагыг нэмэгдүүлэх, зардлын алдагдлыг нэмэгдүүлэх боломж байхгүй. Эрхгүй болсон. Төлөвлөгөөн дээр бид Их Хурал батлаад ийм бодлоготой шүү. Төрийн бодлого ингэж явах ёстой шүү гэдгийг зааж өгөх ёстой. Ийм хуультай. Үүнд нийцүүлээд Улсын Их Хурлын 2020 оны 5 сарын 07-ны өдөр 45 дугаар тогтоол гарсан юм. 
 

45 дугаар тогтоолын 4 дэх заалт дээр нь төсвийн тухай болон холбогдох бусад хуулийг энэ хуульд нийцүүлэн боловсруулж Улсын Их Хурлын 2020 оны 10 дугаар сарын 01-ний дотор Улсын Их Хуралд өргөн мэдүүлнэ гэсэн үүргийг Засгийн газарт өгсөн юм. 
 

Хөгжлийн бодлого, төлөвлөлт, түүний удирдлагын тухай хуулийг хэрэгжүүлэх бэлтгэл зарим арга хэмжээг хангах тухай гээд. Гэтэл төсвийн хуулиа үүнд нийцүүлж өөрчлөхийн оронд Хөгжлийн бодлого, төлөвлөлтийн тухай хуулиасаа Улсын Их Хуралд байж байгаа заагаад өгчихсөн эрхийг нь авъя. Их Хурал нь жилийн төлөвлөгөө батлахгүй болъё. Засгийн газар нь жилийн төлөвлөгөө баталдаг байя. Хуучнаар хэлэх юм бол үндсэн чиглэл, нийгэм, эдийн засгийг хөгжүүлэх үндсэн чиглэлийг Их Хурал нь баталдаг байсан бол Засгийн газар баталдаг болъё гэсэн юм ороод ирж байгаа юм л даа. 

 

Өөрөөр хэлэх юм бол бүх зүйл маань засагдаж явж байгаад одоо харин эргүүлээд хэтийдээд ингээд алдаа гараад явах гээд байгаа юм. Тийм болохоор бага дээр нь л алдааг засъя гэж байгаа юм. Бусдаар Улсын Их Хурал одоо юу гэдэг юм Үндсэн хуулиар хассан эрх мэдлийг нэмэгдүүлж буцааж Улсын Их Хурал сэргээж авах гээд байгаа зүйл биш ээ. Улсын Их Хурал Үндсэн хуулиар эрх мэдлээ хасагдуулсан. Тэр хэвээрээ байж байгаа. Харин төр маань бодлоготой байя. Төрийн бодлогыг Улсын Их Хурал тодорхойлно. Улсын Их Хурлын тодорхойлсон бодлого нь тогтвортой хэрэгжүүлэхийн тулд Улсын Их Хурал нь ийм үүрэгтэй, эрхтэй. Засгийн газар нь ийм үүрэгтэй, эрхтэй. Бодлогын бичиг баримтууд нь хоорондоо ийм уялдаа холбоотой байя гээд бид баталсан хуулиа буцаагаад засах гээд. Тийм үү. Эргээд эхнээсээ хэрэгжихдээ жаахан алдаа гарах гээд байгаад л энийг л засъя гэж байгаа ерөөсөө. Ийм л зорилготой юм. 
 

Энийг одоо бас Улсын Их Хурлын удирдлагуудын түвшинд бас ярьсан юм. Бүлгийн дарга бас мэдэж байгаа. Их Хурлын дарга мэдэж байгаа. Бүгд бас яригдсан асуудал гэдгийг тодруулж хэлье. Хэрэг эрхлэхийн сайд бас мэдэж байгаа. 
 

Л.Энх-Амгалан: Санал хураалт. Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 

1.Хуулийн төслийг буцаах. Санал гаргасан Улсын Их Хурлын гишүүн С.Бямбацогт, Л.Энх-Амгалан, Д.Тогтохсүрэн, Ж.Ганбаатар гэж байна. Санал хураалт гишүүд ээ. 

 

Түрүүнийх угаасаа дэмжсэн шүү дээ. Тэгэхээр одоо энэ хоёр чинь холбоотой. 

 

13 гишүүн оролцож, 9 гишүүн зөвшөөрч, 69.2 хувийн саналаар энэ санал дэмжигдэж байна. 

 

Энэ санал дэмжигдсэн учраас төслийн 1, 2, 3, 4, 5 дугаар зүйлээр санал хураалт хийх шаардлагагүй. 

 

Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийг зүйл бүрээр нь хэлэлцэж дууслаа. 

 

Санал, дүгнэлтийг Д.Тогтохсүрэн гишүүн танилцуулчих уу? Тийм ээ. Төсвийн байнгын хороонд чинь манайд чинь хэн байгаа билээ. С.Амарсайхан гишүүн байгаа. Тийм ээ. С.Амарсайхан гишүүн энэ Байнгын хорооны санал, дүгнэлтийг Төсвийн байнгын хороонд танилцуулах юм байна. Тийм. Төсвийн байнгын хороонд танилцуулна. 
 

Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай, Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж дууслаа. 

 

Ингээд өнөөдрийн хэлэлцэх асуудал дууслаа. 

 

Нэг зүйл байгаа юм байна. Д.Тогтохсүрэн дарга аа. Ийм нэг асуудал байгаа шүү дээ. Энэ дээр нөгөө Үндэсний радио, телевизийн хорооны 2020 оны цалингийн зардлыг хасчихсан юм билээ шүү дээ. Тийм ээ. 

 

Тэгэхээр эндээс Улсын Их Хурлын даргын өгсөн чиглэлийн дагуу бид бас энэ Байнгын хорооноос ийм юу хүргүүлсэн байгаа. Цалинг нь хассан юм байна. Тийм. Цалин хасчихсан юм билээ. Цалингийн санг нь хасчихсан юм билээ. 

 

Тэгэхээр энийг одоо төсвийн тодотголын энэ хэлэлцүүлэгт оруулж энэ хасагдсан энэ урсгал зардал буюу цалингийн зардлыг суулгахад онцгойлон анхаарах ёстой юм байна гэсэн энэ зүйлийг бид Төсвийн байнгын хороонд хүргүүлсэн байгаа гэдгийг бас уламжилъя. Цалин юм байна. 7, 8, 9, 10, 11, 12. 5 сарын цалин хасагдсан гэсэн. Одоо цалин бас олгогдож эхлэхээ больсон ийм л нөхцөл байдал үүссэн байгаа юм билээ л дээ. 
 

Сангийн сайдын багцад байсан зардал юм байна. Энийгээ тодруулъя л гэж яаж байгаа юм билээ. Ингээд цалин хассан учраас энэтэй уялдуулан нийгмийн даатгалын сан дээр бас өр үүсэж байгаа юм билээ. 
 

Ингээд энийг төсвийн тодотгол хэлэлцэх үед энэ асуудлыг бас зохицуулах ийм асуудлыг Төсвийн байнгын хороонд шилжүүлж байгаа юм. Тийм ээ. Тийм. Ингээд өнөөдрийн Байнгын хороогоор хэлэлцэх асуудал дууслаа. Гишүүдэд баярлалаа. Өнөөдрийн Байнгын хорооны хурал өндөрлөж байна. 
 
Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

